
PIN-2-ᒥ, ᐱᓐ-2-ᒥ, ᑮᑉ ᔭᖕᒥ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ ᑮᑉ 
ᑕᐃᔭᒥ ᐃᓂᕕᓂᕆᔭᐅᔪᑦ 
 

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 

ᐅᑯᐊ ᐊᑖᓃᑦᑐᑦ ᐅᓂᒃᑳᓕᐊᑦ ᓇᐃᓈᖅᑕᐅᓯᒪᓪᓗᑎᒃ ᑐᓂᔭᐅᓕᖅᑐᑦ ᑭᖑᓂᐊᒍᑦ ᓴᓇᔭᐅᕌᓂᒃᓯᒪᓕᖅᑎᓪᓗᒋᑦ 
ᐊᑦᓯᕕᖕᓂᒃ ᖃᐅᔨᓴᖅᑕᐅᒍᑏᑦ ᐅᖃᐅᓯᐅᓯᒪᑦᑎᐊᖅᑐᑦ ᑕᐃᒃᑯᓇᓂ ᑲᓇᑕᒥᒃ ᓴᐳᓐᓂᐊᖅᑎᒃᑯᑦ 
ᐃᖃᓇᐃᔭᕐᕕᖓᓐᓂᒃ-ᑐᖓᓐᕕᒃᑯᓪᓗ ᐊᕙᑎᓕᕆᓂᕐᒧᑦ ᐱᓕᕆᖃᑎᒌᒎᑎᒃᓴᖏᓐᓄᑦ ᐊᖏᕈᑎᓄᑦ ᑕᐅᕙᓂ 
ᑕᐃᔭᐅᕙᓚᐅᖅᑐᒥᒃ ᐱᓐ 2-ᒥ, ᑮᑉ ᔭᖕᖑᓂᕋᖅᐅᔪᒥ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ ᑮᑉ ᑕᐃᔭᒥ 
ᐃᓂᕕᓂᕆᔭᖏᓐᓂ. 9-ᖑᓚᐅᕐᒪᑕ ᓄᓇᐃᑦ ᐊᖅᕕᓕᐅᖅᑕᐅᔪᑦ ᑕᐅᕙᓂ ᐱᓐ-ᑉ-ᒥ ᐃᓚᒋᔭᐅᓪᓗᑎᒃ ᑖᑯᓂᖓ 
ᐊᑦᓯᕕᖕᓂᒃ ᓇᐅᑦᑎᖅᑕᐅᓂᕐᒧᑦ ᐱᓕᕆᐊᖑᖃᑕᐅᔪᓄᑦ:  

• ᐅᓗᕆᐊᓇᖏᑦᑐᓂᒃ ᐊᑦᓯᕕᓕᐊᕐᒥᒃ; 
• ᓇᓗᓇᐃᒃᑯᑕᓕᒃ II-ᒥᒃ ᓱᕈᖅᓯᒪᔪᓂᒃ ᓄᓇᓂᒃ ᓴᓗᒻᒪᖅᓴᐃᕝᕕᐅᓚᐅᖅᑐᖅ; 
• ᒥᑦᑕᕐᕕᕕᓂᕐᒥᒃ ᐊᑦᓯᕕᒃ; 
• ᒥᑦᑕᕐᕕᕕᓂᕐᒥ ᓂᒋᐊᓃᑦᑐᒥᒃ ᐊᑦᓯᕕᒃ; 
• ᐊᒥᐊᓕᑲᒥᐅᑦ ᐅᓇᑕᖅᑐᒃᓴᕕᓃᖏᓐᓄᑦ ᖃᖓᑕᓲᖅᑏᑦ ᒥᑦᑕᕐᕕᖓᓂ ᐊᑦᓯᕕᒃ; 
• ᕿᔪᖕᓂᒃ ᐅᓯᓕᖅᑑᑎᕕᓂᕐᓂᒃ ᐱᖓᖕᓇᖓᓂᒃ ᐊᑦᓯᕕᒃ; 
• ᓄᓇᐅᑦ ᐱᖓᖕᓇᖓᓂ ᐊᑦᓯᕕᒃ; 
• ᓂᒋᐊᓂᒃ ᐊᑦᓯᕕᒃ-ᑲᓇᖕᓇᖅᐸᓯᐊᓂ ᐊᑦᓯᕕᒃ; 
• ᓂᒋᐊᓂᒃ ᓯᐅᕋᖅᑕᕐᕕᕕᓂᕐᒥᒃ ᐊᑦᓯᕕᒃ.  

ᖃᓄᖅ ᐱᒋᐊᖓᓚᐅᖅᓯᒪᒻᒪᖔᑦ 

ᐃᖃᓇᐃᔭᕐᕕᖓᑦ ᑲᓇᑕᒥ ᓴᐳᓐᓂᐊᖅᑎᒃᑯᑦ, ᐱᓕᕆᖃᑎᒋᓪᓗᓂᒋᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖁᖏᑦ,  
ᓴᓇᓚᐅᕐᒪᑕ ᓄᓇᒥᒃ ᐊᑦᓯᕕᓕᐊᖑᔪᓂᒃ ᖃᐅᔨᓴᕈᑎᒃᓴᓂᒃ ᐸᕐᓇᐅᑎᓂᒃ ᖃᓄᖅᑑᕈᑕᐅᖁᓪᓗᒋᑦ ᑭᖑᓂᐊᒍᑦ 
ᒫᑐᔭᐅᓯᒪᓂᖏᓐᓂᒃ ᓇᐅᑦᑎᖅᑐᖅᑕᐅᖃᑦᑕᐃᓐᓇᕆᐊᖃᕐᓂᖏᑦ ᐊᑦᓯᕕᓗᐊᑦ ᐅᓇᑕᖅᑐᒃᓴᐃᑦ 
ᓇᐅᑦᑎᖅᑐᕐᕕᕕᓂᑐᖃᖏᓃᑦᑐᑦ. ᑲᓇᑕᒥᒃ ᓴᐳᓐᓂᐊᖅᑎᒃᑯᑦ ᓴᓇᔭᐅᔪᓕᕆᔨᒃᑯᖏᑦ ᐊᐅᓚᑦᑎᔨᐅᕗᑦ 
ᓴᓗᒻᒪᖅᓴᖅᑕᐅᓂᖏᓐᓂᒃ ᐊᒻᒪᓗ ᖃᐅᔨᓴᖅᑕᖃᑦᑕᕐᓂᖏᓐᓂᒃ, ᐱᔾᔪᔾᔨᓗᑎᒃ ᑲᓇᑕᒥ ᓴᐳᓐᓂᐊᖅᑎᒃᑯᑦ 
ᐃᖃᓇᐃᔭᕐᕕᖓᓐᓂᒃ.  

ᑐᕌᒐᖃᕐᒪᑕ ᓄᓇᒥᒃ ᐊᑦᓯᕕᖕᓂᒃ ᖃᐅᔨᓴᖃᑕᕐᓂᖅ ᑲᑎᖅᓱᐃᖃᑦᑕᕆᐊᖃᕐᓂᖅ ᓈᒪᔪᓂᒃ ᖃᐅᔨᒪᔾᔪᑎᒃᓂᒃ 
ᑐᑭᓯᐅᒪᔾᔪᑕᐅᓂᐊᕐᒪᑕ ᖃᓄᐃᓕᖓᓂᖏᓐᓂᒃ ᐊᑦᓯᕖᑦ ᐃᓱᒪᒋᓗᒋᑦ ᓄᓇᒧᑦ ᓴᓇᔭᐅᓯᒪᓂᖏᑦ ᐊᒻᒪᓗ 
ᐊᕙᑎᓕᕆᓂᕐᒥᒃ. ᓄᓇᒦᑦᑐᑦ ᐊᑦᓯᕖᑦ ᖃᐅᔨᓴᖅᑕᐅᓂᖏᓐᓄᑦ ᐸᕐᓇᐅᑏᑦ ᐅᖃᖅᓯᒪᑦᑎᐊᖅᐳᑦ 
ᒪᓕᒐᖃᕐᓂᖏᓐᓂᒃ ᑕᑯᓂᐊᖅᑕᐅᓪᓚᑖᕐᓗᑎᒃ ᖃᐅᔨᓴᖅᑕᐅᖃᑕᕆᐊᖃᕐᓂᖅ, ᐃᓚᔭᐅᓯᒪᔪᓂᒃ ᐊᒻᒪᓗ 
ᐆᓇᕐᓂᖏᓐᓂᒃ ᖃᐅᔨᓴᖅᑕᐅᖃᑕᕆᐊᖃᕐᓂᖏᓐᓂᒃ ᐊᑦᓯᕖᑦ ᑕᐃᑯᓇᓂ ᐅᓇᑕᖅᑐᒃᓴᐃᑦ ᐃᓂᕕᓂᑐᖃᖏᓐᓂᒃ 
ᐊᐅᓚᑕᐅᓕᖅᑐᓂᒃ ᑲᓇᑕᒥ ᓴᐳᓐᓂᐊᖅᑎᒃᑯᑦ ᐃᖃᓇᐃᔭᕐᕕᖏᓐᓄᑦ ᐊᐅᓚᑦᑎᕕᐅᓂᖏᓐᓂᒃ.  



ᐃᓚᒋᔭᐅᔪᑦ ᐱᓕᕆᐊᖑᔪᓄᑦ 

ᓴᓇᔭᐅᕌᓂᒃᓯᒪᓕᖅᑎᓪᓗᒋᑦ ᐊᑦᓯᕕᖕᓂᒃ ᖃᐅᔨᓴᕈᑏᑦ ᐃᓚᖃᕐᒪᑕ ᓯᑕᒪᓪᓗᐊᑕᐅᔪᓂᒃ ᖃᐅᔨᓴᕈᑎᓂᒃ 
ᑲᔪᓯᑦᑎᐊᕐᒪᖔᑕ ᐊᑦᓯᕕᓕᐊᕕᓃᑦ, ᑐᖓᕕᐅᓪᓗᑎᒃ ᓴᓗᒻᓴᖅᓴᖅᑕᐅᓂᖏᓐᓄᑦ ᐸᕐᓇᐅᑎᖏᑦ ᐊᑐᓂ 
ᐊᑦᓯᕕᖕᓂ. ᑕᒪᒃᑯᐊ ᐃᓚᖃᖅᐳᑦ ᑕᑯᒋᐊᖅᑕᐅᖃᑦᓯᐊᖃᑕᕆᖃᕐᓂᖏᓐᓂᒃ, ᓄᓇᖏᓐᓂᒃ ᐃᑉᔪᕐᓂᒃ, ᓄᓇᒥᒃ 
ᐃᒪᕐᒥᒃ ᐊᒻᒪᓗ ᐆᓇᕐᓂᖏᓐᓂᒃ/ᓂᒡᓚᓱᖕᓂᖏᓐᓂᒃ ᖃᐅᔨᓴᕐᓂᕐᒥᒃ. ᐅᓂᒃᑲᖅᑕᐅᓯᒪᕗᑦ ᑕᒪᒃᑯ ᐊᑐᓂ 
ᖃᓄᐃᓕᖓᓂᖏᑦ ᐊᑖᓃ.  

ᑕᑯᒋᐊᖅᑕᐅᖃᑦᑕᖅᓱᑎᒃ ᖃᐅᔨᒋᐊᖅᑕᐅᕙᖕᓂᖏᑦ: ᖃᓄᐃᓕᖓᓚᕆᖕᓂᖏᑦ ᓈᒻᒪᖕᒪᖔᑕ ᐊᑦᓯᕖᑦ 
ᖃᐅᔨᓴᖅᑕᐅᕙᒃᑐᑦ ᐊᒻᒪᓗ ᐅᓂᒃᑳᓕᐅᖅᑕᐅᕙᒃᑐᑦ ᐊᑐᖃᑦᑕᖅᓱᑎᒃ ᑎᑎᕋᐅᔭᖅᑕᐅᓯᒪᔪᓂᒃ ᐅᓂᒃᑳᕈᑎᑦ. 
ᖃᐅᔨᔭᐅᓚᐅᖅᑐᑦ ᒪᑯᓂᖓ:  

• ᓴᕿᐅᒪᓂᖏᑦ ᑐᑉᐸᓕᐊᖏᓐᓇᑐᐃᓐᓇᕐᓂᖏᑦ ᓄᓇᒧᑦ, ᑭᓂᖅᐸᓪᓕᐊᓂᖏᓐᓂ ᐃᒻᒪᒃᐸᓪᓕᐊᓗᑎᒃ, 
ᖁᐊᖅᓯᒪᓂᕐᒧᑦ ᐊᓯᖑᖅᓯᒪᓂᖏᑦ, ᓄᓇᐃᑦ ᓱᕋᑦᑎᖅᐸᓪᓕᐊᓂᖏᑦ ᐊᒻᒪᓗ ᓅᓯᒪᓂᖏ ᓴᓂᒧᑦ.  

• ᐲᔭᖅᐸᓪᓕᐊᓂᖏᑦ ᐊᕙᓗᓕᐊᖑᓯᒪᔪᖅ ᖁᑦᑎᖕᓂᓕᐊᖑᓯᒪᓪᓗᑎᒃ/ᖁᓖᕆᓕᖅᑎᖅᑕᐅᓯᔪᓪᓗᓐᓃᑦ, 
ᐊᓂᕐᓂᖅ ᓄᐃᕙᓪᓕᐊᓂᖓᓂᒃ ᐊᐅᓚᓂᖓᓄᑦ ᐊᕕᒃᐸᓪᓕᐊᔪᑦ, ᑕᐃᒫᒐᓚᒃ.  

ᐊᔾᔨᓕᐅᖅᑕᐅᓗᑎᒃ ᖃᐅᔨᒪᑎᑦᑎᔾᔪᑎᒃᓴᐅᓪᓗᑎᒃ ᑐᓂᔭᐅᓂᐊᖅᑐᑦ ᖃᐅᔨᒪᔭᐅᓂᐊᕐᒪᑕ ᖃᓄᐃᓕᖓᓂᖏᑦ 
ᑕᒪᐃᓐᓂᒃ ᐊᑦᓯᕖᓕᐊᑦ ᐊᒻᒪᓗ ᐱᔾᔪᑎᒃᓴᖃᑦᑎᐊᖁᓪᓗᒋᑦ ᑕᒪᕐᒥᒃ ᖃᐅᔨᔭᐅᓯᒪᔪᑦ ᑕᑯᔭᐅᓚᐅᖅᑐᓂᒃ.  

ᓄᓇᒥ ᐃᑉᔪᕐᒥᒃ ᐊᒻᒪᓗ ᓄᓇᐅᑉ ᐃᓗᐊᓂ ᐃᒪᖃᕐᓂᖏᑦ ᖃᐅᔨᓴᖅᑕᐅᓂᖏᓐᓂᒃ: ᓄᓇᐃᑦ ᐃᑉᔪᖏᑦ ᐊᒻᒪ 
ᓄᓇᐅᑉ ᐃᓗᐊᓃᑦᑐᑦ ᖃᐅᔨᓴᖅᑕᐅᓂᖏᑦ ᐃᓚᖃᓚᐅᖅᑐᑦ ᑐᖓᕕᐅᓂᖏᓐᓂᒃ ᖃᓄᕐᓗ 
ᐱᒋᐊᖄᓚᐅᖅᓯᒪᖕᒪᖔᑕ ᐊᒻᒪᓗ ᓱᕈᖅᑕᐅᓯᒪᔪᖃᕐᒪᖔᑦ ᑐᑭᓯᒋᐊᖅᑕᐅᓪᓗᑎᒃ. ᑕᐃᒃᑯᐊ ᑕᐃᔅᓱᒪᓂ 
ᖃᓄᐃᓕᖓᕙᓚᐅᕐᓂᖏᑦ ᑭᒡᒐᖅᑐᐃᖕᒪᑕ ᓄᓇᒥᒃ ᐃᑉᔪᕐᒥᒃ ᐊᒻᒪᓗ ᐃᒪᐃᑦ ᐱᐅᔫᓂᖏᓐᓂᒃ ᓄᓇᐅᔪᓂᒃ 
ᐊᒃᑐᖅᑕᐅᓯᒪᖏᓂᖏᓐᓂᒃ ᐊᑦᓯᕕᖕᓄᑦ. ᐱᐅᓯᑐᖃᕐᒥᓂᒃ ᐱᐅᔪᑎᒋᓂᖏᑦ ᑐᑭᓯᔭᐅᓚᐅᖅᑐᑦ ᐆᒃᑐᕋᐅᑎᓂᒃ 
ᑲᑎᖅᓱᖅᑕᐅᓚᐅᖅᑐᓂᒃ ᐊᒃᑐᖅᑕᐅᓯᒪᖏᑦᑐᓂᒃ ᐊᑦᓯᕕᖕᓄᑦ ᐊᒻᒪᓗ ᐅᓇᑕᖅᑐᒃᓴᐃᑦ ᐃᓂᒋᕙᓚᐅᖅᑕᖏᓐᓄᑦ, 
ᑭᓯᐊᓂ ᓱᓕ ᖃᐅᔨᒪᔭᐅᔪᑦ ᐃᓚᔭᐅᓯᒪᔪᖃᕐᓂᖏᓐᓂᒃ ᓄᓇᖏᑦ ᑕᑯᒃᓴᐅᖏᑦᑐᓂᒃ. ᑕᒪᒃᑯᐊ ᖃᐅᔨᓴᒐᒃᓴᐃᑦ 
ᐱᔭᐅᓚᐅᖅᑐᓂᒃ  ᐃᒪᖃᕐᓂᖏᓐᓂᒃ ᖁᑦᑎᖕᓂᖅᓴᓃᖔᖅᑐᓂᒃ ᐅᖓᓯᒃᑐᒥᒡᓗ ᐊᑦᓯᕕᖕᓂᒃ.  

ᓄᓇᒥ ᐃᑉᔪᐃᑦ ᐊᒻᒪᓗ ᓄᓇᒦᑐᑦ ᐃᒪᐃᑦ ᐆᒃᑐᕋᒐᒃᓴᐃᑦ (ᐱᔭᕆᐊᖃᒻᑐᓕᒃᔪ ᑲᑎᖅᓱᖅᑕᐅᓚᐅᖅᑐᑦ ᓯᕗᓂᐊᒍᑦ 
ᓴᓇᔭᐅᒋᐊᓚᐅᖏᓐᓂᖏᓐᓂ ᐊᒻᒪᓗ ᒪᑐᔭᐅᓚᐅᖏᓐᓂᖏᓐᓂ ᐊᑦᓯᕖᓕᐊᑦ, ᑭᒡᒐᖅᑐᐃᔪᓐᓇᖁᓪᓗᒋᑦ 
ᖃᓄᐃᓕᖓᕙᓚᐅᕐᓂᖏᓐᓂᒃ ᐊᒻᒪᓗ ᐊᒃᑐᖅᑕᐅᓯᒪᖏᑦᑐᓂᒃ ᑐᖓᕕᒃᓴᐅᖁᓪᓗᒋᑦ. ᑕᐃᒪᓕ ᐊᓱᐃᓛᒃ 
ᑭᖑᓂᐊᒍᑦ ᐊᑦᓯᕕᖃᓕᖅᑎᓪᓗᒍ ᖃᐅᔨᓴᖅᑕᐅᒐᒥᒃ ᐊᔾᔨᒌᖏᓐᓂᖏᑦ ᑕᐃᑯᓇᖓᑦ ᐊᒃᑐᖅᑕᐅᓯᒪᖏᑦᑐᓂᒃ 
ᐊᒻᒪᓗ ᖃᓄᐃᓕᖓᕙᓚᐅᕐᓂᖏᓐᓂᒃ ᐱᐅᔪᑎᖃᕐᓂᖏᓐᓂᒃ ᐊᑐᖅᑕᐅᓚᐅᖅᑐᑦ ᖃᐅᔨᓴᖅᑕᐅᓂᖏᓐᓂᑦ 
ᐊᓯᔾᔨᖅᑕᐅᓯᒪᔪᖃᕐᒪᖔᑦ ᐊᕙᑎᒥᒃ ᖃᓄᐃᓕᖓᓂᖏᓐᓂᒃ. ᖃᐅᔨᓴᕈᑎᒃᓴᐃᑦ ᐊᑐᖅᑕᐅᓚᐅᖅᑐᑦ ᒪᑯᓂᖓ 
ᑐᑭᓯᔾᔪᑕᐅᓪᓗᑎᒃ ᐃᓚᒋᔭᐅᓚᐅᖅᑐᓂᒃ:  

• ᐱᓰᐱᓕᖕᓂᒃ ᓄᖑᔪᐱᑦᑐᓕᖕᓂᒃ (ᖃᓗᓐᓈᑎᑐᑦ polychlorinated biphenyls - ᑲᑎᓪᓗᒋᑦ 
ᐃᓚᓕᐅᑎᔭᐅᓚᐅᖅᑐᑦ ᓲᕐᓗ ᓂᒡᓚᓯᐅᓄᑎᑦ ᖃᐅᔨᓴᕈᑎᓂᒃ);  

• ᑲᑎᓪᓗᒋᑦ ᐅᖅᓱᐊᓗᕕᓂᖃᖅᑎᒋᓂᖏᑦ (ᖃᓪᓗᓈᑎᑐᑦ TPH-ᓂᒃ ᐊᒻᒪᓗ 
• ᓄᖑᑦᑐᐃᓐᓇᐃᓕᖃᑦᑕᖅᑐᓂᒃ ᐃᓚᖃᖅᑐᓂᒃ; ᑐᖁᓐᓇᖅᑐᓂᒃ, ᑳᑦᒥᔭᒥᒃ, ᑯᐊᕈᒥᔭᒻᒥᒃ, ᑰBᐋᓪᑎᒥᒃ, 

ᑲᓄᔭᖅ, ᐊᕿᑦᑑᔭᖅ, ᓴᕕᒃ ᓂᑯᓪ, ᔨᖕᒃ ᐊᒻᒪᓗ ᐊᑭᕉᔭᕐᒥᒃ ᒧᑯᓕᒥᒃ.  



ᑕᒪᐃᓐᓂᒃ ᑕᑯᓗᒋᑦ, ᐊᑕᐅᓯᕐᒥᒡᓗᓐᓃᑦ ᖃᐅᔨᓴᕕᖕᒥ ᐃᒪᖃᕐᕕᖕᒥᒃ ᐃᓕᔭᐅᔪᖃᖅᓯᒪᓚᐅᖅᑐᖅ ᖁᕙᓯᖕᒥᐅᔪᒥ 
ᓄᓇᒥ ᒪᕐᕈᒡᓗ ᐱᖓᓱᓗᓐᓃᑦ ᐃᒪᖃᕐᕖᑦ ᐃᓕᔭᐅᓯᒪᓚᐅᖅᑐᑦ ᐊᑦᑎᖕᓂᐅᓂᕐᒥ ᐊᑦᓯᕕᖕᒥ ᓴᓇᔭᐅᓯᒪᕕᖓᓂᒃ. 
ᕿᒥᕐᕈᐊᖅᑕᐅᒐᒥᒃ ᖃᐅᔨᓴᕈᑏᑦ ᐃᒪᖃᕐᕕᐅᓂᖏᓐᓂᒃ ᖁᕙᓯᖕᓂᖅᓴᐅᔪᓂᒃ ᐊᒻᒪᓗ ᐊᑦᑎᖕᓂᖅᓴᐅᔪᓂᒃ 
ᖃᐅᔨᓴᕈᑕᐅᔪᓐᓇᖅᓯᓚᐅᖅᐳᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ ᐊᑦᓯᕕᖕᒧᑦ. ᓄᓇᐃᑦ ᐃᑉᔪᐱᑦ ᖃᐅᔨᓴᕈᑎᒃᓴᐃᑦ 
ᑲᑎᖅᓱᖅᑕᐅᓚᐅᕐᒥᔪᑦ ᐱᒋᐊᕐᕕᖓᓂᒃ ᑕᐅᕗᖓ ᐊᑦᓯᕕᖓᓄᑦ, ᑕᒪᐃᓐᓂᓴᐃᓐᓇᐅᒋᐊᖅᑐᓂᒃ ᐃᓂᒋᔭᐅᔪᓂᒃ 
ᖃᐅᔨᓴᖅᑕᐅᕕᖕᒥᒃ ᐃᒪᖃᕐᕕᐅᔪᖤᒃ. ᓱᕈᖅᑕᐅᓯᒪᓂᖏᑦ ᐃᑉᔪᐃᑦ ᐱᒋᐊᓕᓵᕐᕕᖓᓂᒃ ᐊᑦᓯᕕᐅᒃ 
ᓴᕿᑎᑦᑎᓯᒪᔪᑦ ᑕᐃᒪᖓᑦ ᐃᒻᒪᒃᑕᐅᕙᓪᓕᐊᖏᓐᓇᕐᓂᖏᓐᓂᒃ ᐊᒃᑐᖅᑕᐅᓯᒪᔪᕕᓂᐅᔪᓐᓇᖅᑐᓂᒃ ᐊᑦᓯᕕᖕᒧᑦ, 
ᐱᒻᒪᕆᐅᓪᓗᓂ ᐱᔾᔪᑕᐅᓂᕐᒧᑦ ᓱᖁᖅᓯᒪᔪᓂᒃ ᑰᒡᕕᐅᕙᓪᓕᐊᓯᒪᓂᖏᓐᓄᒃ. ᓯᕗᓂᐊᒍᑦ 
ᑲᑎᖅᓱᖅᑕᐅᓚᐅᖏᓐᓂᖏᓐᓂᒃ ᐆᒃᑐᕋᕈᑎᒃᓴᐃᑦ ᖃᐅᔨᓴᖅᑕᐅᕝᕕᖕᓂ ᐃᒪᖃᕐᕕᖕᓂ, ᐃᒪᖃᕐᕕᑦ 
ᕿᓂᑎᖅᑕᐅᕙᒌᖃᑦᑕᕐᒪᑦ ᓇᓕᒧᒋᓕᑦᑎᐊᕈᓐᓇᖁᓪᓗᒍ ᐊᒻᒪᓗ ᑐᖓᔪᓐᓇᖅᓯᑦᑎᐊᖄᓚᐅᕐᓗᓂ. ᐋᖀᐅᒪᓂᖏᑦ 
ᐃᒪᖃᕐᕖᑦ ᖃᐅᔨᓴᖅᑕᐅᓚᐅᕐᒥᔪᑦ ᓯᕗᓂᐊᒍᑦ ᑭᖑᓂᐊᒍᓪᓗ ᓴᓗᒻᒪᖅᓴᖅᑕᐅᑦᑎᐊᓚᐅᖅᓱᑎᒃ ᐊᒻᒪᓗ 
ᑎᑎᕋᖅᑕᐅᓯᒪᓪᓗᑎᒃ ᖃᖓᒍᑦ ᖃᐅᔨᓴᕐᕕᐅᑉ ᐃᒪᖃᕐᕕᐅᑉ ᓱᓪᓗᓕᖓᒍᑦ. 

ᐅᓇᕐᓂᖏᓐᓂᒃ/ᓂᒡᓚᓱᖕᓂᖏᓐᓂᒃ ᖃᐅᔨᓴᕈᑏᑦ: ᓂᒡᓚᓱᒃᑎᒋᓂᖏᓐᒃᓂ ᖃᐅᔨᓴᖅᑕᐅᓚᐅᖅᑐᑦ 
ᐃᓚᒋᔭᐅᓗᑎᒃ ᓴᓇᔭᐅᓯᒪᓂᖏᓐᓂᒃ ᓇᓚᐅᑖᕈᑕᐅᓂᕐᒧᑦ ᐊᑯᓂᐅᑎᒋᓇᔭᖅᑐᖅ ᐱᕕᖃᕈᓐᓇᕐᓂᖏᑦ ᓄᓇᐅᑉ 
ᐃᓗᐊᒍᑦ ᖁᐊᖑᐃᓐᓇᕐᓂᖏᓐᓂᒃ ᑭᕕᒃᐸᓪᓕᐊᔪᓐᓇᕋᔭᕐᓂᖏᓐᓄᑦ ᓄᓇᐃᑦ ᐊᑦᓯᕕᖕᒦᑦᑐᑦ 
ᑰᒃᑕᕐᕕᐅᑕᐃᓕᒪᔭᕆᐊᖃᕐᓂᖏᓐᓂᒃ, ᑕᐃᒃᑯᐊ ᐃᓚᒋᔭᐅᓗᑎᒃ ᓇᓗᓇᐃᒃᑯᑕᓖᑦ II-ᒥᒃ ᓱᕈᖅᓯᒪᔪᓂᒃ ᓄᓇᒥᒃ 
ᐃᑉᔪᖕᓂᒃ ᐊᑦᓯᕕᐅᓂᖏᓐᓂᒃ. ᑕᐃᒃᑯᐊ ᖃᐅᔨᓴᕈᑏᑦ ᑐᑭᓯᕚᓪᓕᕈᑕᐅᓚᐅᕐᒥᔪᑦ ᐊᑯᓂᐅᓇᔭᕐᓂᖅ 
ᕿᓚᒥᐅᓇᔭᕐᓂᖏᓄᓪᓗ ᐃᓗᐊᓂ ᖃᓄᐃᓕᖓᓂᖏᑦ ᓂᒡᓚᓱᖕᓂᖏᓐᓂᒃ ᓄᓇᒥᒃ ᐊᒻᒪᓗ ᐃᑎᔫᓂᖏᓐᓂᒃ 
ᖁᓕᕇᓕᖅᑎᖅᑕᐅᓯᒪᓂᖏᑦ ᓄᓇᐃᑦ ᖃᖔᓃᑦᑐᑦ ᑕᒪᒃᑯᐊ.  

ᓂᒡᓚᓱᒃᑎᒋᓂᖏᓐᒃᓂ ᖃᐅᔨᓴᕈᑏᑦ ᐆᒃᑐᕋᐅᑕᐅᔪᓐᓇᕐᒪᑕᑦ ᓄᓇᐅᑉ ᐃᓗᐊᓂᒃ ᓂᒡᓚᓱᒃᑎᒋᓂᖏᓐᓂᒃ 
ᓄᓇᐃᑦ, ᐊᔾᔨᒌᖏᓂᖏᓐᓂᒃ ᑐᑭᓯᓇᕈᑕᐅᔪᓐᓇᕐᒪᑕ ᐊᒻᒪᓗ ᖃᐅᔨᑦᑎᐊᕈᑕᐅᔪᓐᓇᖅᓱᑎᒃ 
ᓇᐅᓛᐅᑖᖅᑕᐅᓯᒪᓂᖏᓐᓂᒃ ᓄᓇᒥ ᓂᒡᓚᓱᒃᑎᒋᓇᔭᖑᐊᕐᓂᖏᓐᓂᒃ. ᓂᒡᓚᓱᒃᑎᒋᓂᖏᓐᓂᒃ 
ᖃᐅᔨᓴᕈᑎᖃᕐᒪᑕ ᐃᓕᐅᖃᖅᑕᐅᓯᒪᔪᓂᒃᓄᓇᒧᑦ ᐃᕙᓘᒃᓴᐅᑎᐅᔭᖅᑐᓂᒃ, ᓇᓗᓇᐃᒃᑯᑕᖃᖅᑐᓂᒃ 
ᖁᒻᒧᒃᑕᖅᑐᕐᓂᒃ ᐃᓚᖏᓐᓂᒃ ᐊᕕᒃᑐᖅᓯᒪᓂᖏᓐᓂᒃ ᐊᔾᔨᒌᖏᑦᑐᑎᐅᓂᖏᓐᓂᒃ ᖃᐅᔨᒪᔾᒧᑎᒃᓴᐅᔪᓂᒃ ᑕᒫᓂ 
ᐊᑦᓯᕕᐅᓂᖓᓂ. ᖃᐅᓴᕈᑎᖏᑦ ᐃᕙᓗᒃᓴᐅᑎᐅᔭᖅᑐᑦ ᐊᑕᔪᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᕙᓪᓕᐊᖏᓐᓇᖅᑐᓂᒃ 
ᓈᓴᐅᑎᓂᒃ ᐅᖓᓯᒃᑐᒦᑐᓄᑦ ᑲᑎᖅᓱᖅᑕᐅᔪᓐᓇᖅᑐᓂᒃ. ᑕᒪᐃᓐᓂᒃ ᐱᖓᓱᓂᒃ ᐅᖓᑖᓃᒡᓗᓐᓃᑦ 
ᓂᒡᓚᓱᒃᑎᒋᓂᖏᓐᓂᒃ ᖃᐅᔨᓴᕈᑎᖃᖅᐳᑦ ᐃᓕᐅᖃᖅᑕᐅᓯᒪᔪᓂᒃ ᐊᑐᓂ ᐊᑦᓯᕕᖕᓂᒃ ᓄᓇᐅᑉ ᐃᓗᐊᓂᒍᑦ 
ᖁᐊᖑᐃᓐᓇᕐᓂᖏᑦ ᓱᕈᖅᐸᓕᐊᖕᒪᖔᑕ ᖃᐅᔨᓴᕈᑕᐅᓗᑎᒃ ᐊᑦᓯᕕᐅᑉ ᐃᓂᖏᓐᓂᒃ, ᐃᓚᒋᔭᐅᖓᒥᒃ 
ᓴᓇᔭᐅᓯᒪᓂᖏᓐᓄᑦ ᐃᓗᐊᒍᑦ.  

ᖃᓄᖅ ᐊᒥᓲᑎᒋᔪᓂᒃ ᖃᐅᔨᓴᖅᑕᐅᖃᑕᕐᓂᖏᑦ 

ᐊᑦᓯᕖᑦ ᓄᓇᖏᑦ ᖃᐅᔨᓴᖅᑕᐅᕙᖕᓂᖏᑦ ᐱᖓᓱᐃᓕᖃᖓᔪᓂᒃ ᖃᐅᔨᖅᑕᐅᕙᒃᐳᑦ, ᐊᑖᓂ 
ᐅᓂᒃᑲᖅᑕᐅᓯᒪᑎᐊᖅᓱᑎᒃ.  

ᐱᓕᕆᐊᓴᒃᐃᑦ ᓯᕗᓪᓕᖅᐹᑦ I: ᐱᓕᕆᐊᒃᓴᐃᑦ ᓯᕗᓪᓕᖅᐹᑦ  I  ᐃᓚᖃᖅᐅᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ 
ᖃᓄᐃᓕᖓᓕᕐᓂᖏᓐᓂᒃ, ᑐᖓᕕᖃᑦᑎᐊᓕᖅᑐᓂᒃ.  ᐊᒥᓱᐃᖅᑕᖅᓯᒪᓂᖏᑦ ᖃᐅᔨᓴᖅᑕᐅᕕᖏᓐᓂᒃ 



ᓯᕗᓪᓕᖅᐹᓂᒃ ᑐᖓᕕᖃᖃᑕᕐᒪᑕ ᒪᑐᔭᐅᓯᒪᓂᖏᓐᓂᒃ ᐅᕝᕙᓗᓐᓃᑦ ᓴᓗᒻᒪᖅᓴᖅᑕᐅᓯᒪᓂᖏᓐᓄᑦ 
ᖃᓄᐃᓕᖓᖏᓐᓂᒃ ᐊᑦᓯᕖᑦ ᐊᑐᓂ ᖃᓄᐃᑦᑑᓂᖏᓐᓂᒃ. ᑕᐃᒃᑯᐊ ᐊᑦᓯᕕᑦ ᐊᕐᕋᒍᑕᒫᖅ 
ᖃᐅᔨᓴᖅᑕᐅᖃᑕᕐᓂᐊᖅᑐᑦ ᐊᕐᕋᒍᑕᒫᖅ ᓯᕗᓪᓕᐹᒥᒃ ᑕᓪᓕᒪᓂᒃ ᐊᕐᒍᓂᐊᖅᑐᓂᒃ. ᑕᐃᒃᑯᐊ ᑕᓪᓕᒪᓄᑦ 
ᐊᕐᕋᒍᓄᑦ ᐋᕿᐅᒪᔭᐅᓂᖏᑦ ᓂᕈᐊᖅᑕᐅᓚᐅᖅᑐᑦ ᑐᖓᕕᐅᓪᓗᑎᒃ ᓄᓇᐃᑦ ᐃᓗᐊᓂ ᓂᒡᓚᓱᒃᑎᒋᓂᖏᑦ 
ᒪᓕᒃᑕᐅᓗᑎᒃ ᑕᐃᒃᑯᓇᓂ ᓇᓗᓇᐃᖅᑕᐅᓯᒪᓂᖏᓐᓂᒃ ᐊᑦᓯᕕᖕᓂᒃ ᐱᖓᓱᓂᒃ ᑕᓪᓕᒪᓄᑦ ᐊᕐᕋᒍᓄᑦ 
ᑐᖓᑦᑎᐊᓕᓵᕈᓐᓇᕆᐊᖃᕐᓂᖏᓐᓂᒃ. 

ᖃᐅᔨᓴᖅᑕᐅᓂᐊᖅᑐᑦ ᑕᒪᕐᒥᒃ ᓯᕗᓪᓕᖅᐸᒥᒃ ᐱᓕᕆᐊᖑᓂᐊᖅᑐᓂᑦ I-ᒥᒃ ᖃᐅᔨᔭᐅᔪᑦ ᐊᑐᖅᑕᐅᓂᐊᖅᑐᑦ 
ᐃᓱᐊᓄᑦ ᑕᓪᓕᒪᐃᑦ ᐊᕐᕋᒍᐃᑦ ᒪᓕᖕᒪᖔᑕ ᓂᒡᓚᓱᒃᑎᒋᓂᖏᓐᓂᒃ ᐊᒻᒪᓗ ᐃᓚᔭᐅᓯᒪᔪᖃᕐᓂᖏᓐᓂᒃ 
ᑐᖓᕕᐅᑦᑎᐊᕐᒪᖔᑖ, ᐊᒻᒪᓗ ᑐᖓᕕᖃᑦᑎᐊᕈᓃᖅᓯᒪᓂᕐᒧᑦ ᐃᓱᒪᓘᑎᖃᖏᑯᑎᒃ ᓇᓗᓇᐃᖅᑕᐅᓯᒪᓕᖅᑐᓂᒃ 
ᑕᐃᒃᑯᐊ ᐊᑦᓯᕖᑦ ᖃᐅᔨᓴᖅᑕᐅᕙᒃᑐᑦ ᑕᒪᒃᑯᓂᖓ ᐃᖕᒥᖑᖅᑐᓄᑦ ᑲᓐᑐᓛᒃᑎᐅᔪᓄᑦ, ᓵᓚᒃᓴᖅᓯᒪᔪᓂᒃ 
ᐆᒃᑐᖅᑎᐅᓚᐅᖅᑐᓂᒃ ᒪᑐᐃᖓᔪᑎᑕᐅᔪᑎᒍᑦ ᐆᒃᑐᕈᒪᔪᓄᑦ.  

ᐱᓕᕆᐊᓴᒃᐃᑦ ᑐᒡᓕᐹᑦ  II: ᐱᓕᕆᐊᒃᓴᐃᑦ ᑐᒡᓕᐹᑦ II ᖃᐅᔨᓴᖅᓯᑕᐅᓂᖏᑦ ᐱᔾᔪᑎᖃᖅᑐᑦ 
ᑐᑭᓯᓇᖅᓯᑎᑕᐅᓂᖏᓐᓂᒃ ᑐᖓᕕᖃᑦᑎᐊᓕᖅᑐᓂᒃ ᖃᓄᐃᓕᖓᓂᖏᓐᓂᒃ ᓯᕗᓪᓕᖅᐹᓂᒃ 
ᖃᐅᔨᓴᖅᑕᐅᓚᐅᖅᑐᓂᒃ. ᖃᐅᔨᓴᖅᑕᐅᒐᔪᖏᓂᖏᑦ ᑐᒡᓕᐹᕆᔭᐅᔪᓂᒃ ᐊᒥᓲᖏᓂᖅᓴᐅᓂᐊᓕᖅᑐᑦ 
ᓯᕗᓪᓕᐊᕆᔭᐅᒪᐅᖅᑐᓂᒃ, ᒪᓕᖕᓂᐊᓕᕐᒪᑕ ᐊᕐᕋᒍᓂᒃ 7-ᒋᔭᖓᓂᒃ, ᐊᕐᕋᒍᓕᖅᑕᖓᓂᒃ ᖁᓕᒐᔭᖓᓂᒃ 10, 
ᐊᕐᕋᒍᒋᓕᖅᑕᖓᓂᒃ 15-ᒥᒃ ᐊᒻᒪᓗ ᐊᕐᕋᒍᓕᖅᑕᖓᓂᒃ 25-ᒥᒃ. ᑎᑭᑕᐅᒍᓂ ᐊᕐᕋᒍᖓᑦ 25-ᒋᓕᖅᑕᖓᑦ, 
ᐃᓱᓕᑎᑕᐅᓂᐊᖅᐳᑦ ᐱᓕᕆᐊᒃᓴᐃᑦ ᑐᒡᓕᖅᐹᑦ II-ᒋᔭᐅᔪᑦ ᖃᐅᔨᓴᖅᑕᐅᕙᓪᓕᐊᔪᓂᒃ.  

ᐱᓕᕆᐊᒃᓴᐃᑦ ᐱᖓᔪᖏᑦ III: ᐱᓕᕆᐊᒃᓴᐃᑦ ᐱᖓᔪᖏᑦ III iᐱᔾᔪᙱᖃᖅᑐᑦ ᖃᐅᔨᓴᖅᑕᐅᓂᖏᓐᓂᒃ 
ᐊᑯᓂᐅᓂᐊᖅᑐᖅ ᐃᓱᒪᓘᑕᐅᓕᕈᓐᓇᖅᑐᑦ ᓲᕐᓗ ᐃᓗᐹᕈᑕᖏᑦ ᓱᓕ ᖃᓄᐃᖏᓐᓂᖏᓐᓂᒃ, ᓄᓇᐅᑉ ᐃᓗᐊᒍᑦ 
ᖁᐊᖑᐃᓐᓇᕈᓐᓇᕐᓂᖓᑦ, ᐊᒻᒪᓗ ᐱᒻᒪᕆᐅᔪᓂᒃ ᓯᓚᓕᖅᓯᒪᔪᕕᓂᐅᒍᓂ.  ᐃᓱᐊᓂᒃ ᐱᓕᕆᐊᖑᓚᐅᖅᑐᓂᒃ 
ᑐᒡᓕᕆᔭᖏᓐᓂᒃ, 25 ᐊᕐᕋᒍᐃᑦ ᑭᖑᓂᐊᓂᒃ ᓴᓇᔭᐅᓚᐅᖅᑎᓪᓗᒋᑦ, ᖃᐅᔨᓴᖅᑕᐅᒃᑲᓐᕈᒫᕐᒥᔪᑦ ᓄᓇᐃᑦ 
ᐊᑦᓯᕕᖏᓐᓂᒃ ᖃᐅᔨᓴᕈᑎᓂᒃ ᐱᔭᕇᖅᑕᐅᒋᐊᓚᐅᖏᓐᓂᖏᓐᓂᒃ ᓱᓕ ᐱᔪᒋᔭᐅᔪᓂᒃ III-ᒥᒃ 
ᖃᐅᔨᓴᖅᑕᐅᓂᖏᓐᓄᑦ ᐊᑐᖅᑕᐅᔪᑦ. ᐱᖓᔪᒋᔭᐅᔪᓂᒃ III-ᒥᒃ ᖃᐅᔨᓴᕈᑏᑦ ᐊᖏᔫᑎᒋᓂᖏᑦ 
ᐅᓂᒃᑲᖅᑕᐅᓯᒪᖏᒃᑲᓗᐊᖅᓱᑎᒃ ᑕᒡᕙᓂ, ᓂᕆᐅᒋᔭᐅᔪᑦ ᐊᑐᖅᑕᐅᖃᑦᑕᕋᔭᕐᓂᖏᑦ ᖁᓕᑕᒪᑦ ᐊᕐᕋᒍᐃᑦ 
ᓈᔭᕌᖓᒥᒃ.  

ᕿᒥᕐᕈᐊᖅᑕᐅᒃᑲᓐᓂᖏᑦ ᐊᒻᒪᓗ ᑐᑭᓯᓂᐊᖅᑕᐅᖃᑦᑕᕐᓂᖏᓐᓄᑦ ᐱᐅᓯᕆᔭᐅᔪᒃᓴᐃᑦ 

ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᑎᓕᔭᐅᓯᒪᔪᑦ ᓴᕿᑎᑕᐅᓚᐅᖅᑐᑦ ᐱᓕᕆᐊᒃᓴᓂᒃ ᐅᓂᒃᑲᓕᐅᖅᑎᐅᖁᔭᐅᓂᖅ 
ᐊᒻᒪᓗ ᐃᑲᔪᖅᑎᐅᖁᔭᐅᔪᖅ ᓯᕗᓕᐅᖅᑏᑦ ᑲᑎᔨᕋᓛᖏᓐᓂᒃ ᑕᒪᒃᑯᓂᖓ. ᑖᒃᑯᐊ ᐱᓕᕆᔩᑦ ᑎᓕᔭᐅᓯᒪᔪᑦ 
ᑎᒥᖁᖏᑦ ᐃᓚᖃᖅᐳᑦ ᐊᔪᖏᓐᓂᖃᖅᑎᐊᖅᑐᒥᒃ ᐃᓕᑕᕆᔭᐅᓯᒪᔪᒥᒃ ᓴᓇᔭᐅᓯᒪᔪᓕᕆᔨᒥᒃ ᐊᒻᒪᓗ 
ᐊᕙᑎᓕᕆᓂᕐᒧᑦ ᖃᐅᔨᓴᖅᑎᓂᒃ, ᖃᐅᔨᒪᔨᒻᒪᕆᐅᔪᓂᒃ ᐊᕙᑎᒥᒃ ᓴᓗᒻᒪᖅᓴᐃᓂᕐᒥᒃ ᐊᒻᒪᓗ 
ᓴᓗᒻᒪᖅᓴᖅᑕᐅᓯᒪᓂᖏᓐᓂᒃ ᐅᑭᐅᖅᑕᖅᑐᒥᐅᑕᓂ ᓄᓇᓕᖕᓂ. ᑕᐃᒃᑯᐊ ᐊᕙᑎᓕᕆᔩᑦ ᑎᒥᖁᖏᑦ ᓯᑕᒪᓂᒃ 
ᑎᒃᑯᐊᖅᑕᐅᓯᒪᔪᓂᒃ ᑭᒡᒐᖅᑐᐃᔨᖃᖅᐳᑦ, ᒪᕐᕈᓪᓗᑎᒃ ᓇᖕᒥᓂᖃᖅᑎᓂᒃ (ᑲᓇᑕᒥᒃ ᓴᐳᓐᓂᐊᖅᑎᒃᑯᑦ 
ᐃᖃᓇᐃᔭᕐᕕᖓᓐᓂᒃ) ᐊᒻᒪᓗ ᐃᓄᖕᓂᒃ (ᑐᖓᕕᒃᑯᑎᒍᑦ) ᐊᑐᓂ.  

ᓇᐅᑦᑎᖅᑕᐅᕙᓪᓕᐊᖏᓐᓇᕐᓂᓕᒫᖏᓐᓂᒃ, ᐊᕙᑎᓕᕆᔩᑦ ᑎᒥᖁᖏᑦ ᕿᒥᕐᕈᐊᖃᑦᑕᖅᐳᑦ ᓴᕿᑕᐅᓯᒪᔪᓂᒃ 
ᖃᐅᔨᓴᖅᑕᐅᓂᖏᓐᓂᒃ ᒪᓕᒃᑕᐅᓪᓗᑎᒃ ᖃᓄᐃᓕᐅᖃᑦᑕᖁᔭᐅᓯᒪᓂᖏᓐᓂᒃ ᐅᖃᐅᓯᐅᖄᓂᒃᓯᒪᔪᓂᒃ 



ᓯᕗᓂᐊᒍᑦ. ᓴᕿᑎᑕᐅᔪᑦ ᕿᒥᕐᕈᐊᖅᑕᐅᓯᒪᔪᓂᒃ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᐊᑐᓕᖁᔭᓕᐊᑦ 
ᐱᔾᔪᑎᖃᖅᑐᓂᒃ ᐊᓯᔾᔨᖅᑕᐅᔪᓐᓇᕐᓂᖏᓐᓂᒃ ᓇᐅᑦᑎᖅᑐᖅᑕᐅᖏᓐᓇᕆᐊᖃᕐᓂᖏᓐᓄᑦ ᐸᕐᓇᐅᑎᓄᑦ 
ᐊᒻᒪᓗ/ᐅᕝᕙᓗᓐᓃᑦ ᓴᓗᒻᒪᖅᓴᐃᔭᕆᐊᖃᕐᓂᕐᒧᑦ ᐊᑐᖅᑕᐅᔭᕆᐋᓕᑦ ᐅᖃᐅᓯᖃᑦᑕᖅᐳᑦ ᑲᓇᑕᒥᒃ 
ᓴᐳᓐᓂᐊᖅᑎᒃᑯᑦ ᐃᖃᓇᐃᔭᕐᕕᖓᓐᓄᑦ/ᑐᖓᕕᓪᓗ ᓯᕗᓕᐅᖅᑎᖏᓐᓄᑦ ᑲᑎᒪᔨᕋᓚᓄᑦ.    

ᒪᓕᒐᕋᕐᓂᖏᑦ ᓇᐅᑦᑎᖅᑐᖅᑕᐅᒃᑲᓐᓂᕆᐊᖃᕐᓂᖏᓐᓂᑦ 25 ᐊᕐᕋᒍᐃᑦ ᑭᖑᓂᐊᒍᑦ, ᑐᑭᓯᓂᐊᖅᑕᐅᓂᐊᖅᐳᑦ. 
ᓇᐅᑦᑎᖅᑐᖅᑕᐅᓂᖓ ᓄᖃᖅᑎᑕᐅᔪᓐᓇᕐᒪᑦ ᐊᑦᓯᕖᑦ ᖃᓄᐃᔾᔪᑕᐅᓯᒪᖏᒃᑯᑎᒃ ᐊᑯᓂ ᑕᐃᑯᐊ 
ᓇᐅᑎᖅᑐᖅᐅᓂᖏᑦ ᐊᕙᑎᓕᕆᓂᕐᒥᒃ, ᓄᓇᐅᑉ ᐃᓗᐊᓂ ᓴᓇᔭᐅᓯᒪᓂᖏᓐᓂᒃ ᐊᒻᒪᓗ ᓂᒡᓚᓱᒃᑎᒋᓂᖏᓐᓂᒃ 
ᓄᓇᐅᑉ ᐃᓗᐊᓂᒃ ᐃᓱᒪᒋᔭᐅᔪᓂᒃ, ᓈᒻᒪᒐᓱᒋᔭᐅᒍᑎᒃ. ᖃᐅᔨᓴᖅᑕᐅᓂᖏᑦ ᓈᒪᔪᓂᒃ 
ᐱᓕᕆᐊᖑᖃᑦᑕᖅᓯᒪᓂᖏᑦ ᖃᐅᔨᓴᖅᑕᐅᖃᑕᕐᕆᕗᑦ ᑕᒪᐃᓐᓄᑦ ᑲᓇᑕᒥᒃ ᓴᐳᓐᓂᐊᖅᑎᒃᑯᓐᓄᑦ 
ᐃᖃᓇᐃᔭᕐᕕᖓᓐᓄᑦ ᐊᒻᒪᓗ ᑐᓐᖓᕕᒃᑯᓐᓄᑦ.  

